Nafarroako Parlamentuko Mahaiak, 2016ko otsailaren 15ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Luisa de Simón Caballero andreak aurkeztutako galdera, sexu- eta ugalketa-osasunaren arloko osasun-prestazioak antolatzen dituen foru dekretuari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko otsailaren 15ean

Lehendakaria: Ainhoa Aznárez Igarza

GALDERAREN TESTUA

Izquierda-Ezkerrako foru parlamentarien elkarteko foru parlamentari Marisa de Simón Caballerok honako galdera hau aurkezten du, Nafarroako Gobernuak Legebiltzarraren Osoko Bilkuran ahoz erantzun dezan: 

Amaitu egin da sexu- eta ugalketa-osasunaren arloko prestazio sanitarioen antolamendua ezartzen duen Foru Dekretuan parte hartzeko prozesua. Une honetan Osasun Departamentuari dagokio aurkeztu diren alegazioak hausnartzea. 

Zenbat eta zein alegazio aurkeztu dira, eta horietatik zenbat gehitu dira dekretura? Zer-nolako aurreikuspena dauka Gobernuak, dekretua onetsi eta argitaratzeari dagokionez? 

Iruñean, 2016ko otsailaren 11n

Foru parlamentaria: Marisa de Simón Caballero

